
      МУБИС-ийн 1-р курсийн оюутнуудын тэсвэрийн чанарын түвшинг судалсан нь 
Abstract: В человеческом организме существуют 5 физических качеств и эти качества необходимы развиваться в определенном уровне. При исследовании готовности физического уровня определяют вышеуказанными установленными тестами качеств. В исследовании мы установили уровень качества выносливости, определили результаты и приняли пути для дальнейшего улучшения студентов  1-ого курса Монгольского государственного университета образования. 

Түлхүүр үг: Бие бялдрын бэлтгэлжилт, бие бялдрын хөгжилт, тэсвэр
Удиртгал
Орчин үед оюуны хөдөлмөр эрхэлдэг хүмүүсийн тоо маш их хэмжээгээр ихэссэнээс гадна автоматжуулалт, механикжуулалт, компьютер нь хүнийг хийх ёстой хамгийн наад захын хөдөлгөөнөөс нь салгаж байна. Энэ бол шинжлэх ухаан техникийн хөгжлийн дэвшлээр гарч ирсэн амьдралын төрөл бүрийн салбар дахь бодит зөрчил юм. 
Академич А.И.Берг “19-20-р зуунд дэлхий дээр үйлдвэрлэн ашиглаж байсан бүх эрчим хүчний 94%-ийг хүний болон гэрийн тэжээвэр амьтны хүчийг ашиглан гаргаж байсан бол 21-р зуунд энэ хүч зөвхөн 1%-ийг эзлэх болжээ” гэж дүгнэсэн байна. Өнөө үед дэлхийн нэг хүнд 100 орчим техникийн багаж хэрэгсэл, тоног төхөөрөмж оногдож байгаагийн дийлэнх нь хүний биеийн хөдөлмөрийг хөнгөвчилсөн буюу бүрмөсөн орлож байгааг эдийн засагчид дүгнэжээ.
 Тэсвэр гэдэг нь ямар нэгэн үйл ажиллагаанд ядралтыг эсэргүүцэх чадварыг тэсвэр гэж үздэг. Тэсвэрийг ерөнхий ба тусгай гэж хуваана. Ерөнхий тэсвэр нь бие махбодын хүчилтөрөгчөөр хангагдсан нөхцөлд эрчмээ хадгалан ажлыг удаан хугацаанд гүйцэтгэх чадвар юм. Өөрөөр хэлбэл дунд зэргийн эрчимтэй удаан хугацаанд үргэлжлэх ямар ч ажил нь хувь хүнээс ерөнхий тэсвэр шаарддаг. Харин тусгай тэсвэр нь тодорхой төрлийн үйл ажиллагаанд илэрнэ. Энэ нь тодорхой спортын төрлийн дасгалыг гүйцэтгэх үед тамирчны бие махбодид илрэх онцлог шаардлагыг хангахад тусгай тэсвэр чухал юм. Үүнээс үзэхэд оюутан залуусын хувьд бие бялдрын ерөнхий тэсвэр илүү чухал болох нь харагдаж байна.
	Судалгааны зорилго: МУБИС-ийн 1-р курсийн оюутнуудын тэсвэрийн чанарын түвшинг тогтоож, тэдгээрийг дээшлүүлэх арга замыг тодорхойлоход судалгааны зорилго оршино.
	Судалгааны зорилтууд: 
1. МУБИС-ийн 1-р курсийн оюутнуудын тэсвэрийн чанарыг тодорхойлох
2. Оюутнуудын бие бялдрын хөгжилт, бэлтгэлжилтийг дээшлүүлэх арга замыг боловсронгуй болгох
Судалгааны парактик ач холбогдол:
Оюутан залуучуудын бие бялдрын хүмүүжлийн асуудлыг иж бүрнээр нь авч үзэж улам боловсронгуй болгох асуудал шаардлагатай байна. Энэхүү судалгааг практикт нэвтрүүлсэнээр:
· Оюутнуудын биеийн тамирын хичээлийн ба хичээлийн бус хэлбэрийн бие бялдрын хүмүүжлийн ажлуудын агуулгыг шинжлэх ухааны үндэслэлтэй тогтоох бололцоог хангах
· Оюутны бие бялдрын бэлтгэлжилтийг үнэлж дүгнэх шалгууруудыг оновчтой тогтоох
· Оюутан залуучуудын бие бялдрын бэлтгэлжилтийг дээшлүүлэх арга замыг боловсронгуй болгоход ашиглаж болно.

Судалгааны аргууд:
Тестийн болон математик статистикийн аргуудыг хэрэглэсэн. 
	Тэсвэрийн чанарыг тодорхойлох арга: Дасгалын аргачилал: Амьсгалаа хир удаан хугацаанд гаргаж чадах чадвараар тэсвэржилтээ шалгаж болно. Эхлээд амьсгалаа уртаар гүнзгий авна. Тэгээд аажмаар удаан гаргана. Хэдий чинээ удаанаар амьсгалаа үлээж гаргасан хугацааг секундээр хэмжинэ. Гэдэсний булчин уушигны чадвараа ашиглан амьсгалаа бүрэн дуустал нь гаргах хүртэл үргэлжпүүлнэ. Гэхдээ хамаагүй хүчилж болохгүй. Өөрөөр хэлбэл зөвхөн амьсгал гаргах хугацаагаар тэсвэржилтийн байдлыг тодорхойлно гэсэн үг.
Оюутны тоо								Хүснэгт 1
	
	2010
	2011
	2012

	Эр
	311
	280
	346

	Эм
	1054
	1029
	1144



Судалгаанд 2010 онд нийт 1365 оюутнаас эрэгтэй 311, эмэгтэй 1054 оюутан оролцсон бол 2011 онд нийт 1309 оюутнаас эрэгтэй 280, эмэгтэй 1029 оюутнууд хамрагджээ. Харин 2012 онд нийт 1490 оюутан оролцсоноос эрэгтэй 346, эмэгтэй 1144 оюутан хамрагдлаа.
Тэсвэрийн чанарын үзүүлэлт						 Хүснэгт 2
	
	2010
	2011
	2012

	Эр
	1,71 м/с
	1,91 м/с
	2,23 м/с

	Эм
	2,25 м/с
	1,57 м/с
	1,47 м/с


	
Тэсвэрийн дундаж үзүүлэлтүүдийг 2010-2012 оныхтой харьцуулбал: 
Эрэгтэй оюутных 2011 онд 0,2 секундээр ахисан бол 2012 онд 0,32 секундээр ахисан байна. Харин эмэгтэй оюутнуудын хувьд 2011 онд 0,68 секундээр буурч, 2012 онд 0,1 секундээр буурч байгаа нь судалгаанаас харагдлаа.
Бид энэхүү судалгаандаа өмнөх жилийн тэсвэрийн үзүүлсэн амжилтыг дараа жил, тэрний дараа жилтэй харьцуулж дүгнэсэн юм. Дээрх үзүүлэлтүүдээс харахад эрэгтэй оюутнуудын тэсвэрийн чанар бага хэмжээгээр нэмэгдсэн боловч эрэгтэй нийт оюутнуудын тоо харьцангуй цөөн 20-30%-ийг эзэлж байлаа. Эмэгтэй оюутнууд дийлэнх болох 70-80%-ийг эзэлж байснаас тэсвэрийн чанар нэлээд буурч байгаа нь ажиглагдсан юм. Ерөнхий ажиглалт, харьцуулалт хийхэд тэсвэрийн чанар жилээс жилд буурах хандлагатай болж байгаа нь харагдлаа.
Дүгнэлт
· Тэсвэрийн дундаж үзүүлэлт нийт оюутнуудын хувьд ойролцоогоор 30-60 секундээр буурч байгаа нь оюутан залуусын бие бялдрын бэлтгэлжилтийн төвшин, тэр тусмаа тэсвэрийн чанар муудаж байгаа гэдгийг тогтоолоо. 
· Бие бялдрын тэсвэрийн чанарыг дээшлүүлэхэд чиглэгдсэн мэдээлэл, гарын авлага, зөвлөмжийг бие даах хэлбэрээр судлах, ойлголт өгөх шаардлагатай байна.
· Биеийн тамирын хичээлийн хөтөлбөрт тэсвэрийг хөгжүүлэх дасгалыг түлхүү оруулах тал дээр анхаарах ба хичээлийн орох цагийг ихэсгэх нь үр дүнд хүрэх боломжтой гэж үзэж байна.

